
Innspel til arbeidet med Statsbudsjettet for 2009

SAMANDRAG
Etter framlegg frå leiaren av rådet, vedtok Vestlandsrådet i februar 2008 at innspel til statsbudsjettet vert handsama som sak i Vestlandsrådet. 

Innspelet vil særleg vere aktuelt i høve til Regjeringa sin mai-konferanse der statsbudsjettet er tema. 

Det er naturleg at innspel om statsbudsjettet tek utgangspunkt i dei sakene som Vestlandsrådet har arbeidd med i den seinare tid, eller som har vesentleg felles interesse. Fylkesrådmannen rår Vestlandsrådet til å konsentrere seg om sjukehusøkonomi, nytt odontologibygg ved Universitetet i Bergen, investeringa, auka råmer til rentefrie lån til skulebygg, oppfølging av prosjekt som inngår i handlingsplanen til NTP samt betre garantiording for driftskreditt innan oppdrett av nye marine artar. 
FORSLAG TIL VEDTAK
Vestlandsrådet ber om at det vert teke omsyn til følgjande sentrale saker for Vestlandet i Statsbudsjettet for 2009.
	1.
	Vestlandsrådet registrerer at det har skjedd ei viss utjamning av inntektene mellom helseføretaka, men at denne forskjellen enno ikkje fullt ut er kompensert. Vi kan ikkje akseptere denne ulikskapen mellom helseføretaka, og krev no at det blir full utjamning i inntektene etter den modellen Magnussen-utvalet gjer framlegg om. 



	2.
	Vestlandsrådet vil peike på at nytt odontologibygg ved Universitetet i Bergen har stått på venteliste i fleire år. Nye lokalitetar er av stor betyding i høve å få til ei god rekruttering til yrket og til å utvikle spisskompetanse innan ulike odontologiske fagfelt. Vestlandsfylka har i dag stor mangel både på almenpraktiserande tannlækjarar og på spesialistar innan odontologi. 



	3.
	Alle Vestlandsfylka har sett i verk store investeringsprogram i høve dei vidaregåande skulane, til saman ligg det føre planar for om lag 3 mrd. Kr. Behovet er likevel estimert til om lag 6 mrd. kr.  Vi ber difor  at det vert avsett midlar slik at rammene for rentefrie lån til skolebygg kan aukast monaleg i høve til rammene frå 2002


	4.
	Vi vil be Regjeringa om at det vert sett av nok midlar til optimal vidareføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. Vidare at det vert sett av midlar innanfor post 31 Rassikring for å sikre optimal gjennomføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. 

 

	5.
	Vestlandsrådet ber Regjeringa leggje legge fram forslag til ein betre garantiordning for driftskreditt innanfor oppdrett av nye marine artar.



Paul M. Nilsen

Jan Per Styve

FYLKESRÅDMANNEN, 14.04.2008:

Etter framlegg frå leiaren av rådet, vart det gjort slikt vedtak i sak 7/08 Ekstramøte i Vestlandsrådet i samband med Statsbudsjettet 2008. 

”Innspel til statsbudsjettet vert handsama som sak i Vestlandsrådet sitt møte 25.04.08.”

Innspelet vil særleg vere aktuelt i høve til Regjeringa si mai-konferanse der statsbudsjettet er tema. 

Det er naturleg at innspel om statsbudsjettet tek utgangspunkt i dei sakene som Vestlandsrådet har arbeidd med i den seinare tid, eller som har vesentleg felles interesse.

Utjamning av inntektsforskjellane mellom dei regionale helseføretaka
Det har lenge vore kjent at det er store ulikskapar i økonomiske vilkår mellom dei regionale føretaka, noko som m.a. Vestlandsrådet har teke opp ved fleire høve. Sist gong vart i februar 2008 i samband med høyring av NOU 2008:2 Fordeling av inntekter mellom regionale helseforetak (Magnussen-utvalet.  Dette utvalet gjorde framlegg om endringar i systemet for fordeling av inntekter mellom dei fire regionale helseføretaka med sikte på å leggje til rette for at dei regionale helseføretaka er i stand til å tilby innbyggjarane likeverdig tilgang til spesialisthelsetenester. 

Utvalet gjer framlegg om ei omfordeling av 781 mill. kr av ei samla løyving på om lag 83 mrd. kroner. Omfordelinga inneber ein reduksjon i løyvinga på 781 mill. kr for Helse Sør-Øst RHF, ein auke på 246 mill. kr for Helse Vest RHF, ein auke på 324 mill. kr for Helse Midt-Norge RHF og ein auke på 211 mill. kr for Helse Nord RHF. 

Vestlandsrådet gjorde slikt vedtak på møtet 21. februar 2008:
	1.
	Vestlandsrådet viser til Magnussen-utvalet sitt framlegg, og meiner at utvalet har gjort ein grundig og god jobb. Det er grunn til å merke seg at heile utvalet stiller seg bak utvalet sine framlegg. 

	2.
	Vestlandsrådet registrerer at det har skjedd ei viss utjamning av inntektene mellom helseføretaka, men at denne forskjellen enno ikkje fullt ut er kompensert. Vi kan ikkje akseptere denne ulikskapen mellom helseføretaka, og krev no at det blir full utjamning i inntektene etter den modellen Magnussen-utvalet gjer framlegg om. 

Inntektsutjamninga må starta allereie i revidert nasjonalbudsjett for 2008, og verta retta opp i sin heilhet i St.prp. 1 for 2009.



	3.
	Eventuelle meirkostnader til omstilling innan Helse Sør-Øst må bli gitt som øyremerkte tilskot med klåre krav til effektiviseringsvinstar, ikkje ved å vidareføre ei urettvis inntektsfordeling mellom helseføretaka. 


Nytt odontologibygg ved Universitetet i Bergen

Vestlandsrådet uttalte 28. mars 2003:

1. 
Vestlandsrådet meiner det er viktig å auke utdanningskapasiteten for tannlegar på Vestlandet. Dette bør skje gjennom å leggje til rette for ei desentralisert praksisundervising.

2.
 Vestlandsrådet er uroa over kva følgjer det vil få for kvaliteten på utdanninga og rekrutteringa til tannlegar til Vestlandet dersom ikkje Det odontologiske fakultetet ved Universitetet i Bergen blir sikra tilfredstillande lokalitetar og arbeidstilhøve for studentar og vitskapleg personell. Nytt bygg for odontologisk fakultet må difor bli prioritert i Statsbudsjettet for 2004.

Det har vore arbeidd med planar om nytt odontologibygg ved UiB sida1990 då det vart klårt at dei arbeidsmiljømessige tilhøva ved bygningen frå 1962 ikkje haldt mål, i tillegg til at plassforholda var for dårlege. Arbeidet førte frem til eit ferdig forprosjekt i 2005, og bygget har stått øvst på Kunnskapsdepartementets prioriteringsliste sida då. Kostnadsramma er rekna 550 mill. kr, der riving av eksisterande PKI-bygg utgjer om lag 50 mill. kr. 

I dag har fakultetet store problem med å oppretthalde normalt aktivitetsnivå utan at det går utover både kvaliteten på utdanningane og helsa til dei tilsette og til studentane. Plassen som er til rådevelde for pasientar i klinikken er for lita til å sikre tilfredsstillande skjerming ved behandling. 

Stortingsmeldinga om tannhelsetenesta (nr. 35, 2006-07) har m.a. som mål:

· Eit betre tannhelsetilbod til befolkninga, allmenn- og spesialisttenester. 

· Betre spreiing av tannhelsetenestene, med regionale kompetansesentra
· Meir klinisk odontologisk forsking
Desse kan ikkje realiserast utan at universiteta har tilstrekkeleg undervisnings- og forskingskapasitet i odontologi. Av di vi står føre eit omfattande generasjonsskifte blant tannlækjarar, er det heilt naudsynt å utdanne nok tannlækjarar og for å sørgje for å bygge kompetanse for forsking og undervisning til utdanninga. Dette er ikkje minst viktig for å sikre framtidig rekruttering til den offentlege tannhelsetenesta på Vestlandet, som også i dag slit med store rekrutteringsproblem.

Odontologibygget må difor bli gitt startløyving helst i revidert nasjonalbudsjett for 2008 i form av løyving til riving av det gamle PKI-bygget. 

Oppfyllingsgrad NTP/rassikring

Det vil vere naturleg å be Regjeringa om at det vert sett av nok midlar til optimal vidareføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. Vidare at det vert sett av midlar innanfor post 31 Rassikring for å sikre optimal gjennomføring av igangsette prosjekt og oppstart av nye prosjekt i samsvar med handlingsprogrammet til Nasjonal transportplan 2006-2009. 

Marint investeringsfond

Regjeringa har i si programerklæring frå Soria Moria  sagt at den ”.. gjennom Innovasjon Norge vil  åpne for at havbruksnæringen kan sikres risikoavlasting i oppstartfasen ved utvikling og introduksjon av nye arter i oppdrett..”. Regjeringa gikk inn for same ordning i Inst. til St. meld. 19 (2004-05) om ”Den blå åker”. 

Ei ny garantiordning vil saman med det nyetablerte statlege investeringsfondet for m.a. marin sektor – ei sak som Vestlandsrådet lenge har arbeidd med å realisere – ha stor verknad for vidare utvikling av nytt marint oppdrett:

· Det vil utløyse eit vekstpotensiale som vil gje næringa eit nytt løft

· Det vil gje stor ringverknad gjennom betre tilgang på privat kapital og bankfinansiering

· Det vil bidra til å sikre et variert mønster for eigarskap, bedriftsstorleik, geografisk lokalisering og fleire arter i oppdrett.

· Det vil kunne hjelpe gründere til å få ein rettferdig del av vekst og verdiskaping
· Det vil motvirke at ei ny næring blir heilt dominert av store finansielt eigde bedrifter. 
Føremålet med å få etablert ei ordning for risikoavlasting for marint oppdrett er å skaffe betre tilgang på driftsfinansiering i ein tidligare fase enn det som synes å være muleg no. Det må reknast med at ein nytt høve for risikoavlasting vil kunne bringe bankfinansiering inn til bedriftene både på eit tidligare tidspunkt enn no og i et større omfang enn no.

Ein avlastingsordning bør baserast på å kunne gje garanti på 75 prosent av kreditten.

Det bør på nasjonalt plan etablerast ein  ramme på minimum 300 millionar kroner. Denne ramma bør regionaliserast og bli administrert av Innovasjon Norge.

For at ordninga skal kunne virke utan distriktsmessige restriksjonar må det finnast frem til ei løysning som kan godkjennast av ESA. Erfaringane frå etablering av ulike investeringsfond med offentlig medverknad viser at dette er muleg. Innovasjon Norge har ei garantiordning i dag, men den brukast ikkje i praksis grunna lavt garantinivå og mangel på rammer. 

Fornying og oppdatering av bygningsmassen ved dei vidaregåande skulane

Vestlandsrådet handsama i desember 2007 ei sak om investeringsbehovet ved vidaregåande skular på Vestlandet. I saka vart det kartlagt faktiske investeringar og behov/investeringsplanar i åra frametter. Tidsromma er litt forskjellige og det er summen av lån / investering som er oppgjeve. Sjå tabell nedanfor. 

	A
	B
	C
	D
	E
	F

	Fylke:
	Tidsrom:
	Lån/investert:

mill. kr
	Tidsrom:
	Behov / investeringsplanar

mill. kr
	Ramme rentekomp.

2002

mill. kr

	Rogaland fylkeskommune
	2004 - 07
	      1 115
	2008 - 14
	2 451
	293

	Hordaland fylkeskommune
	2002 - 07
	560
	2008 - 11
	1 353
	330

	Sogn og Fjordane fylkeskommune
	2003 - 07
	512
	2007 - 15
	531
	 85

	Møre og Romsdal fylke
	2001 - 07
	958
	2008 - 15
	1 484
	191

	Sum:
	
	      3 145
	
	6 088
	899


Summane omfattar nybygg, opprusting og utstyr til vidaregåande skolar.  I kolonne E er det oppgjeve behov og eller investeringsplanar som kan variere frå fylke til fylke.

Tala syner at dei rammene for rentekompensasjon som blei gjevne i 2002 dekkjer i underkant av  30 % av dei investeringane som er gjorde i perioden 2001 – 07.

Sjølv om dei fire Vestlandsfylka har brukt vel 3 milliardar på skolebygg dei seinare åra, har skoleeigarane framleis store bygningsmessige utfordringar i åra som kjem. Fram til 2015 har Vestlandsfylka planar / behov som passerer 6 milliardar kr i tillegg til summane som alt er brukt.

På dette grunnlag gjorde Vestlandsrådet gjorde slikt vedtak 5. desember 2007:

Vestlandsrådet viser til eit stort behov for å fornye og oppdatere bygningsmassen ved dei vidaregåande skolane. Sjølv om dei fire Vestlandsfylka har brukt vel 3 milliardar på skolebygg dei seinare åra, har skoleeigarane framleis store bygningsmessige utfordringar i åra som kjem. Fram til 2015 har Vestlandsfylka planar / behov som passerer 6 milliardar kr i tillegg til summane som alt er brukt.
På bakgrunn av dette, ber Vestlandsrådet om at det på komande statsbudsjettet blir avsett midlar slik at rammene for rentefrie lån til skolebygg kan aukast monaleg  i høve til rammene frå 2002.
Vestlandsrådet forutsetter at staten fullt ut vil kompensere for elevtallsøkninger i de videregåande skolane.

